
OPĆINSKOM SUDU U KAKNJU  

-Sudiji za prethodno saslušanje- 

 

Na osnovu člana 45. stav 2. tačka i) u vezi sa članom 241. stav 1., člana 242. stav 1. Zakona o 

krivičnom postupku  F BiH, p o d i ž e m  

 

O P T U Ž N I C U 

 

 Protiv, 

 

N. A., rođen u Sarajevu, nastanjen u Kaknju, neosuđivan, 

 

 što je,  

 

noću 29/30.03.2021. godine, u Kaknju, u stanu koji se nalazi u ulici ..., u kojem živi u 

zajedničkom domaćinstvu sa vanbračnom suprugom K. A. i mldb. djetetom, svjestan da će ugroziti 

mir i tjelesnu cjelovitost K. A., a što je i htio, vršio nasilje nad istom, na način da joj je psovao Boga i 

mater, govoreći da je zbog nje izgubio sve pare i da mu je ona uništila život, nakon čega je A. zadao 

više udaraca pesnicama u predjelu glave, ramena, te joj nogama zadao više udaraca po čitavom tijelu, 

pa kada je A. ruke stavila oko glave kako bi se zaštitila, nastavio da joj zadaje udarce kablom od 

punjača po rukama i čitavom tijelu, kada je ista uspjela da ode u kupatilo odakle je iskočila kroz 

prozor i pobjegla sa lica mjesta, na koji način je nasiljem, drskim i bezobzirnim ponašanjem ugrozio 

mir i tjelesnu cjelovitost vanbračne supruge K. A.,  

 

         čime je učinio krivično djelo nasilje u porodici iz člana 222. stav 2. u vezi sa stavom 1. KZ 

FBiH.   

 

 


